Nafarroako Parlamentuko Mahaiak, 2014ko otsailaren 3an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maite Esporrín Las Heras andreak aurkeztutako galdera, NA-121 errepidean izandako istripu kopuruari eta kopuru hori murrizteko hartu diren edo hartuko diren neurriei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Sustapen Batzordean izapidetzea.

Iruñean, 2014ko otsailaren 3an

Lehendakaria: Alberto Catalán Higueras

GALDERAREN TESTUA

Socialistas de Navarra parlamentu-taldeari atxikitako foru parlamentari Maite Esporrín Las Herasek, Legebiltzarreko Erregelamenduan ezarritakoaren babesean, ondoko galdera egin du, Sustapen Batzordean ahoz erantzun dakion:

N-121 errepide nazionalean azkenaldi honetan izandako trafiko-istripuak direla-eta, ondorio larriak izan baitituzte, informazioa eskatzen dugu azken bost urteotan guztira izandako istripu-kopuruari buruz eta alderdi horretako istripu-kopurua murrizte aldera Nafarroako Gobernuak hartu dituen edo hartu behar dituen neurriei buruz.

Iruñean, 2014ko urtarrilaren 30ean

Foru parlamentaria: Maite Esporrín Las Heras

